
অচেতন মুখে চেতন হারায়ে
করিবি রে মধুপান ।
ভুলে যাবি ওরে আপনারে তুই,
ভুলে যাবি তোর গান ।
মোহ ছুটিবে রে নয়নেতে তোর,
যেদিকে চাহিবি হয়ে যাবি ভোর, যাহারে হেরিবি তাহারে হেরিয়া
মজিয়া রছিবে প্রাণ। । ঘুমের ঘোরেতে গাহিবে পাখি
এখনো ষে পাখি জাগেনি, ভোরের আকাশ ধবনিয়া ধবনিয়া
উঠিবে বিভাস রাগিণী । জগত-অতীত আকাশ হইতে
বাজিয়া উঠিবে বাঁশি, প্রাণের বাসন আকুল হইয়া
কোথায় যাইবে ভাসি । উদাসিনী অাশা গৃহ তেয়াগিয়া অসীম পথের পথিক হইয়া স্বদূর হইতে সুদূরে উঠিয়া
আকুল হইয়া চায়, যেমন বিভোর চকোরের গান ভেদিয়া ভেদিয়া মুদুর বিমান চাদের চরণে মরিতে গিয়া ।
মেঘেতে হারায়ে যায় । মুদিত নয়ান, পরান বিভল, স্তবধ হইয়া শুনিবি কেবল, জগতেরে সদা ডুবায়ে দিতেছে
জগত-অতীত গান— তাই শুনি যেন জাগিতে চাহিছে
ঘুমেতে মগন প্রাণ। ।

		 এই পাতা শেষ সম্পাদিত হয়েছে ১৭:১৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

